
Słowo tydźenja je z pjera Lubiny Hajdukoweje.

TO JE STARY LAC! 

a) 	to je stare, móže so preč ćisnyć
b) 	to je wšitkim znate
c) 	to je dospołnje njewužitne

Prawa je wotmołwa b. 

Hdyž chce ći něchtó něšto pozdatnje nowe powědać a ty to hižo wěš abo znaješ, móžeš jemu rjec: „To je 
tola stary lac!“ Runje tak so tež praji, hdyž su so wěste wašnja abo wěste nahlady dawno hižo w myslenju 
zadomili.

Takle móžeš to tež prajić:
To maja sroki na wopuši. (To wšitcy hižo wědźa.)
To je znate. To hižo wěm.

Přikłady z rěčneho korpusa:  
Dźěćina – nětko přińdźe tón stary lac, zo nimamy serbsku telewiziju – dožiwja nowe medije w němskej 
rěči, to kubła jich, hač to chcemy abo nic. (Rozhlad. Časopis za serbski kulturu, lětnik 48 (1998))
Nó, a štóž ma móc, tón ma prawo, to dźě je stary lac! (Jan Wjela, Wulke přećelstwo. Wobrazki ze žiwjenja 
Handrija Zejlerja a Korle Awgusta Kocora, Budyšin 1968)


